ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Կարգավորման ենթակա խնդիրը.
Վերոնշյալ նախագծի ընդունման անհրաժեշտությունը պայմանավորված է Հայաստանի Հանրապետության կառավարության և Զարգացման Ֆրանսիական գործակալության միջև 2018 թվականի մարտի 18-ի կնքված CAM 1007 02 E ֆինանասավորման համաձայնագրով նախատեսված տեխնիկական աջակցության իրականացմամբ։ Համաձայնագրի պայմաններով Զարգացման Ֆրանսիական գործակալությունը տրամադրվող դրամաշնորհի առաջին չափաբաժինը՝ հիսուն հազար եվրո (50,000 եվրո) չափով պետք է տրամադրվի ՀՀ պետական եկամուտների կոմիտեին որպես տեխնիկական աջակցություն, որն իր մեջ չի ներառում ՀՀ պետական բյուջե վճարվող հարկերը (ԱԱՀ-ն): Համաձայնագրով հարկերի վճարումը պետք է իրականացվի ՀՀ կառավարության կողմից շուրջ 10,000.0 հազ եվրոյի չափով (20 % ԱԱՀ): 50,000 եվրո (դրամաշնորհ) + 10,000.0 հազար եվրո (ԱԱՀ) =60,000.0 եվրո x 412,53 դրամ = 24,751.8 հազար դրամ (ՀՀ կենտրոնական բանկի ս.թ. մարտի 17-ի դրությամբ 1 եվրոն = 412.53 դրամ):
2. Ընթացիկ իրավիճակը և խնդիրները.
ՀՀ պետական եկամուտների կոմիտեն (այսուհետ՝ ՀՀ ՊԵԿ) մշակել է կարճաժամկետ տեխնիկական աջակցության տեխնիկական բնութագիրը (Terms of Reference), որը համաձայնեցվել է Զարգացման Ֆրանսիական գործակալության հետ։ Տեխնիկական բնութագրով նախատեսվում է դրամաշնորհի առաջին չափաբաժինն օգտագործել ՀՀ պետական եկամուտների կոմիտեի տեղեկատվական համակարգը միջազգային «ISO/IEC 27001:2013 տեղեկատվական անվտանգության կառավարման ստանդարտ»-ի (այսուհետ՝ Ստանդարտ) հավաստագրման գործընթացը կազմակերպելու համար:
Զարգացման Ֆրանսիական գործակալության կողմից դրամաշնորհի տրամադրման պարտադիր պայմանն է նաև աշխատանքների ավարտից հետո անկախ կազմակերպության կողմից աուդիտի անցկացումը։
Միջոցառումներից առաջինը՝ Ստանդարտի հավաստագրի ձեռք բերումը, բխում է ՀՀ պետական եկամուտների կոմիտեի ընդհանուր նպատակից՝ ապահովել ՀՀ տնտեսվարող սուբյեկտներից և երրորդ անձանցից հավաքագրվող տեղեկատվության պահպանման անվտանգությունը և գաղտնիությունը, բացառել տեղեկատվության արտահոսքը, բարձրացնել ՀՀ տնտեսվարող սուբյեկտների վստահությունը ՀՀ ՊԵԿ-ի նկատմամբ։
Միջոցառման իրականացման նպատակով ՀՀ ՊԵԿ-ի կողմից անց է կացվել Ստանդարտի հավաստագրի տրամադրման ծառայությունների ձեռքբերման մրցույթը և հաղթող կազմակերպության հետ ս.թ. հունվարի 12 –ին կնքվել է պայմանագիր։
Զարգացման Ֆրանսիական գործակալության կողմից գումարը 50,000 եվրո գումարը փոխանցվել է 2022 թվականի դեկտեմբերի 21-ին 900000909540 համարի հաշվին։
3. Կարգավորման նպատակը.
Ստանդարտի հավաստագրի ձեռք բերումով ՀՀ պետական եկամուտների կոմիտեն կապահովի իր համակարգում գործող՝ տեղեկատվական անվտանգությանը վերաբերող խնդիրների լուծումը, այդ թվում՝ տեղեկատվական անվտանգության ռիսկերի կառավարումը և դիմագրավումը, տեղեկատվական ռեսուրսների անվտանգ օգտագործումը, ցանցային անվտանգությունը, տեղեկատվական համակարգերի անվտանգությունը և ՀՀ ՊԵԿ-ի գործունեության անընհատությունը։
[bookmark: _GoBack]Նախագծի ընդունման պարագայում պետական բյուջեի ծախսերը և եկամուտները ավելանում են համապատասխանաբար 24,751.8 հազար դրամով:
4. Ակնկալվող արդյունքը.
ՀՀ պետական եկամուտների կոմիտեին տրամադրված է «ISO/IEC 27001:2013 տեղեկատվական անվտանգության կառավարման ստանդարտ»-ի հավաստագիրը։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ կառավարության 2019թ. դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ 3.7.1  –  Ներմուծել ՊԵԿ տեղեկատվական համակարգերի պարբերական տեխնիկական աուդիտի անցկացման և անվտանգության հավաստման կառուցակարգեր:
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե, Զարգացման Ֆրանսիական գործակալություն։


